
ПРЕСС-ТУР ТАБИҒАТ ӨНЕР ТАРИХ

ЖАЗЫЛЫП 
ШЫҚҚАНДАР – 405

Қызылорда қаласы – 213

Арал ауданы – 25

Қазалы – 7

Қармақшы ауданы – 7

Сырдария ауданы – 27

Шиелі ауданы – 74

Жаңақорған ауданы – 50

ҚЫЗЫЛОРДА ОБЛЫСЫНДАҒЫ АХУАЛ
СОҢҒЫ МӘЛІМЕТТЕР

РАСТАЛҒАН ЖАҒДАЙ – 500
(індет белгілері жоқ 

науқастарды қоспағанда)

Қызылорда қаласы – 266

Арал ауданы – 50

Қазалы ауданы – 7

Қармақшы ауданы – 8

Сырдария ауданы – 28

Жалағаш ауданы – 1

Шиелі ауданы – 79

Жаңақорған ауданы – 61

CALL-CENTER
400-100Бір тәулікте

28 дерек тіркелді

«Күмісай»
әнінің тарихы

Басқосуда жазушы өңірі
мізде Қазақстан Рес публи
касының Тұңғыш Президенті 
– Елбасы Нұрсұлтан Әбішұлы 
Назарбаевпен бірге оқып, 
қызмет жасаған азаматтармен 
кездесу шараларын өткізу, 
сондайақ, көрнекті мемлекет 
және қоғам қайраткері Мұстафа 
Шоқайдың Тартоғай елді 
мекенінде арнайы ескерткішін 
орнату мәселесін көтерді. 
Облыс басшысы аталған ша
ралар алдағы уақытта ұйым
дастырылатынын айтты.

«Сіздің Елбасының дос
тары жайында көп зерттеп, 
олар дың қоғам алдындағы па

рызына адал, досжолдастыққа 
берік, қайырымды да жомарт, 
қайсар кісілер екенін жалпақ 
жұртқа жариялауыңыздың 
өзі – өнегелі іс. Ал Алаштың 
ары   сы, Ұлы тұлға Мұстафа 
Шо қайға ескерткіш орнату 
мә се лесіне қатысты мүм кін
дік терді қарастыруға  тап  
сыр ма беремін. Қазір елі міз де 
карантиндік шектеулер ен
гі зілгені белгілі. Сол се беп 
ті бұл шаралардың ұйым   дас
тырылуын эпидемио логия лық 
ахуал тұрақтағаннан кейін қа
рас тырамыз» деді облыс әкімі.

Сонымен қатар, өңір бас
шысы тәуелсіз еліміздің қалып

тасуы мен дамуына өлшеусіз 
үлес қосқан Елбасының 
қайрат    керлігі, әлемдік сая сат
тағы сал мағы мен елдің іргесін 
бекітіп, мемлекетті қалып
тас тыру дағы ролі жас тарға 6 
шілде қар саңында онлайн фор
мат та на сихатталатынын айт
ты.

Кездесу соңында А.Сәуле
бек облыс әкіміне кө тер ген 
мәселелерге қолдау көрсеткені 
үшін алғыс білдіріп, қазақ және 
орыс тілінде шық қан «Құрыш 
тұлға» кітабын сыйға тартты.

Еске салайық, Қазақ стан
ның құрметті журналисі Айт
бай Сәулебек – Елбасы өмірі 
туралы жазылған «Елбасының 
алтын бесігі», «Золотая колы
бель Президента», «Құрыш 
тұлға» және «Старт Елба
сы» атты тарихитанымдық 
кітаптардың авторы.

«СБ» ақпарат.

Несін жасырайық, біздің өңірде 
қамыс тек мал азығы және үй құры
лы  сында ғана кәдеге асады. Одан өзге 
игілігін біле бермейміз. Алайда, сол 
қамыстың қыруар табыс екенін өзі міз 
емес, өзгелер алдымызға тосып отыр
ғандай. 

Германияда  қамыс үй лердің шаты
рына арналған то қыма себетін жасауға 
пайдаланылады екен. Демек,  сапасы 
жоғары өнім ретінде сұранысқа ие бо
лып отыр. Жер шарында қамыстың 
бірнеше түрі кеңінен таралған. Тек Арк
тика мен Антарктидада кездеспейді. Ал 
солардың арасынан ұқыпты неміс хал
қының Сырдағы қамысқа әуесі кетуі бе
кер болмаған шығар. 

Жалпы, елімізде қамыстың жерасты 
суы жақын шал ғынды, құмды, сортаң 
жерлерде өсетін 2 түрі бар. Ең жиі 
кездесетіні – кәдімгі қамыс немесе құрақ. 
Қамыстан себет тоқылады, құрылыста 
қолданылады. Одан химиялық өңдеу 
жолымен шайыр, метил спирті, сірке 
қышқылы, қағаз алынады.

Деректерге сүйенейік, қа мыстың 
тамақ өндірісінде пайдасы зор. Әлемнің 
кейбір ел дерінде қамыстан қант өндіруге 
көңіл бөлінген. Үн дістан мұндай істі 
бірнеше ғасырдан бері қолға алған. 

Оны Еуропа мемлекеттеріне сатып, 
қыруар табыс кіргізіп отырған көрінеді. 
Ал әлемде қант өндірісінің 60 пайызын 
қамыстан өндірілген түрі құрайды екен. 
Ол қоңыр қант клетчатка, микроэле
менттер мен жүйке жүйесін реттейтін 
В дәруменіне бай. Құрамындағы калий 
ағзадағы артық сұйықтықты шығаруға 
көмектессе,  кальций сүйектің беріктігін 
арттырады. Қамыс қантындағы мырыш 
жалпы ағзаға пайдалы.

Облыстық ауыл шаруа шылығы 
басқар масының мә лі метінше, бұл өнім 
биыл ал ғаш рет экспортқа шық қан. 
Бүгінге дейін 122,1 тонна өнім Гер
манияға жіберілген. Ал облыста жыл ба
сынан бері 13,9 млн долларды құ райтын 
38,9 мың тонна ауыл шаруашылығы 
өнімдері экспортталған. Ол былтырғы 
жылдың осы кезеңімен салыстырғанда 
артып, 116,7% болып отыр. Шетелден 
балық, күріш, бидай қалдығы, қамыс 
өнімдеріне сұраныс жасалған. Облыста 
өндірілетін өнімдер Ресей, Қырғызстан, 
Беларусь, Әзербайжан, Моңғолия, 
Тәжікстан, Украина, Түрікменстан, 
Өзбекстан, Грузия, Қытай, Польша, Гер
мания, Литва және Ирак мемлекеттеріне 
жөнелтілуде.

«СБ» ақпарат.

– Соңғы тәулікте 28 дерек тір
келді. Симптомды жағдайдың 6уы 
емхананың скринингінен, біреуі 
індет жұқтырған азаматпен байланы
ста болса,  21 симптомсыздың 17сі 
қарымқатынас арқылы, 3уі скри
нингтен, біреуі өз еркімен ақылы 
тест сынамасын тапсырғаннан кейін 
анықталды,– деді ол.

Сондайақ, вирус жұқтыр
ғандармен байланыста болған  5785 
азамат анықталды. Оның 3487сі 
тікелей қарымқатынаста, 2298і жа
нама байланыста болған.

Ал аурудан айыққандар саны 405
ке жетті.

«СБ» ақпарат.

Дүйсенбі күні аймақта коронавирус инфекциясымен 
тіркелген симптомды науқастар саны – 500-ге жетсе, 
симптомсыздар 121-ді құрады. Бұл туралы өңірлік 
коммуникациялар қызметінде өткен брифингте облыстық 
денсаулық сақтау басқармасының басшысы Жақсылық 
Әбдусаметов мәлімдеді.

СЫР ҚАМЫСЫ 
ЭКСПОРТҚА ШЫҚТЫ

Сырдың сары қамысы Германияға экспортқа шыға бастады. 
Былайғыда елене бермейтін өсімдікке неміс халқы неге 
қызығушылық білдіріп отыр?

Облыс басшысы Ләйлә 
Бегалықызының еңбек жолын 
ауыл мектебінде мұғалімдік 
қызметтен бастап, мемлекеттік 
қызметте мол тәжірибе жинаған 
білікті маман екенін атап өтті. 

– Ішкі саясат саласында 
сая си партиялармен, үкі меттік 
емес ұйымдармен, қоғам

дық кеңеспен, бұқаралық ақ
парат құралдарымен, этно
мә дени бірлестіктермен 
ты  ғыз байланыс та жұмыс 
жүр гізіп, азаматтық қоғамның 
қалыптасуы мен дамуына зор 
үлесін қосты, – деді облыс әкімі.

Ләйлә Төрешова осы кезге 
дейін облыс әкімі аппаратының 

Қазақстан халқы облыстық 
Ассамблеясы хатшылығының 
меңгерушісі қызметін атқарған 
болатын.

Сондайақ, жиында облыс 
әкімі бұған дейін «Nur Otan» 

партиясы Қызылорда облыстық 
филиалы төрағасының бірінші 
орынбасары қызметін атқарған 
Ақмарал Әлназароваға партия
ның облыс тық филиалы төра
ғасының Алғыс хатын табыста
ды.

– Қазіргі таңда Ақмарал 
Шәріп байқызы Қазақстан Рес
публикасы Парламенті Се
наты депутаттығына үміткер 
ретінде қатысуына байланысты 
қызметінен өз еркімен босатыл
ды, – деді облыс әкімі.

Өңір басшысы Ақмарал 
Әлназарованың осы кезге 
дейін лауазымды қызметтерде 
табысты еңбек етіп, партия 
бағдарламаларын жүзеге асы
ру, халықпен кері байланыс 
орнатуда ауқымды жұмыс 
атқарғанын ерекше атап өтіп, 
алғыс білдірді.

ПАРТИЯ ФИЛИАЛЫ ТӨРАҒАСЫНЫҢ 
БІРІНШІ ОРЫНБАСАРЫ 
ТАҒАЙЫНДАЛДЫ

Айдана ЖҰМАДИНОВА,
«Сыр бойы».Sb

Кеше облыс әкімі Гүлшара Әбдіқалықованың 
төрағалығымен «Nur Otan» партиясы облыстық 
филиалының актив отырысы өтті. Жиында «Nur 
Otan» партиясы Төрағасының бірінші орынбасары 
Бауыржан Байбектің бұйрығымен және облыстық 
партия филиалы Саяси кеңес Бюросының 
келісімімен «Nur Otan» партиясы Қызылорда 
облыстық филиалы төрағасының бірінші 
орынбасары болып Ләйлә Бегалықызы Төрешова 
тағайындалды.

ӨҢІР БАСШЫСЫ
АЙТБАЙ СӘУЛЕБЕКТІ ҚАБЫЛДАДЫ

Кеше облыс әкімі Гүлшара Әбдіқалықова 
публицист-жазушы, Қазақстан Республикасының 
Тұңғыш Президенті сыйлығының лауреаты, 
«Құрмет» орденінің иегері Айтбай Сәулебекті 
қабылдады деп хабарлайды облыс әкімінің 
баспасөз қызметі.

Облыста соңғы уақытта қауіпті 
індет ілмегіне іліккендер ара
сында клиникалық белгілері бар 
науқастардың басым көпшілігі 
әртүрлі созылмалы ауруға шал
дыққан. Сонымен қатар, ор таша 
және ауыр жағдайда жан сақтау 
бөліміне түсетін нау қастар саны да 
артып келеді.  Осы ған орай, жүрек
қан тамыры аурулары, қан қысымы 
жоғары және қант диабетімен ауы
ратын т.б. созылмалы сыр қаттары 
бар егде жастағы азаматтар аса сақ 
болғаны дұрыс.

Дәл қазір жауапкершілікті 
сезініп, әрбіріміз сақтық шарала
рын қатаң ұстанып, оны күнделікті 
өмірде бұлжытпай орындауды 
үйреншікті қалыпты әдеттердің 
біріне айналдыруымыз керек.  
Індетті жұқтырып алмау үшін ең 
оңай, қарапайым ғана амалдарды 
сақтасақ жеткілікті. Бұл сақтық 
шаралары туралы күнделікті 
бұқаралық ақпарат құралдары, 
әлеуметтік желілер арқылы 
ақпараттандырылуда. Жұмыста, 
көлікте, көшеде, дүкенде және 
халық көп жиналатын орындар
да мүмкіндігінше арақашықтықты 
сақтаңыз. Егер мүмкіндік болса, 
кеңседе емес, үйде отырып жұмыс 

істеуге тырысыңыз. Туыс, достар
мен онлайн, видеоқоңырау және 
өзге де жаңа технологиялардың 
көмегімен байланыс орна тыңыз. 
Қоғамдық орындарда, қоғамдық 
көліктерде мас ка киіп жүріңіз. 
Қолды кем дегенде 20 секунд сабын
мен жиі жуып, құрамында спирті бар 
залалсыздандырғыш сұйық тықты 
пайдаланыңыз. Өзіңіздің және от
басы мүшелерінің дене қызуын жиі 
өлшеп тұрыңыз. Ал ауру белгілері 
байқал ған жағдайда 103 арқы лы 
медициналық жәрдем шақыр тыңыз. 

Осы қарапайым ғана ере желерді 
орындасақ, ауруға дес бермес едік. 
Өйткені бұл шара лар наурыз, сәуір 
және мамыр айларында төтенше 
жағдай кезіндегі карантинде ауру
ды ауыздықтауға біраз көмектесті. 
Мамыр айының соңында карантин 
талаптары жеңілдегені белгілі. Осы
дан кейін аурудың өсімі жоғарылап 

кетті. Бетперделік режим, әлеу
меттік арақашықтық сақтал майды, 
тойжиындар әлі де жал ғасуда. 
Сақтық шара лары  өз деңгейінде 
емес. Соның салдарынан эпиде  мио
логиялық ахуал күрделенуде.

Коронавирус пандемиясына бай
ланысты әлем ғалымдары тарапы
нан түрлі болжам бар. Көптеген са
рапшылар індеттің екінші толқыны 
болатынын айтып, дабыл қағып 
отыр. Ал Дүниежүзілік денсаулық 
сақтау ұйымы вирустың екінші 
толқыны жойқын болуы мүмкін 

екенін алға тартады. Сондықтан 
ДДСҰ мәліметінше, коронавирусқа 
байланысты енгізілген шектеулерді 
толық алып тастауға әлі ерте.  

Ауру жас та, адам да таңдамайды. 
Мұны коронавирус инфекциясы 
бойынша күн сайын жарияланып 
жатқан ресми деректерден көріп 
отырмыз. Кәсіпкер, кәсіпорын мен 

медицина мамандары, мемлекеттік 
және БАҚ қызметкерлері арасынан 
індет жұқтырғандар қатары артуда. 
Сондықтан, баршаңыздан «жеке ка
рантин» ережелерін қатаң сақтауды 
сұраймын. «Ауырып ем іздегенше, 
ауырмайтын жол ізде» дегендей, 
аурудың алдын алу шараларына 
мұқият мән берейік.

Әлия  ӘБДІҚАЙЫМОВА, 
 облыстың 

Бас мемлекеттік 
санитариялық дәрігері.

6 айға жекелер 
үшін/3500 тг.

Мекемелер
үшін /4500 тг

Екінші 
жартыжылдыққа 

жазылу 
жүргізілуде

АХУАЛ КҮРДЕЛІ СИПАТТА
Бүгінде еліміз бойынша COVID-19 вирусын 

жұқтырғандардың саны 14809-ға жетті. Оның ішінде 
9188 адам аурудан айығып шықса, 77-сі қайтыс 
болды. Ал облыста 28 наурыздан 14 маусымға дейін 
коронавирус инфекциясының 625 жағдайы тіркелді. 
Аталған індет бойынша эпидемиологиялық ахуал тек 
біздің ел емес, дүние жүзінде күрделі. 

Қолдан жасалған бұйымдар 
қолданыста

Қоршаған орта –
қорғаның

Басты мақсат –
жұмыссыздықты еңсеру

Дәулет ҚЫРДАН,
«Сыр бойы».Sb

БАСПАСӨЗ ТУРЫ

Жоғарыда айтқанымыздай, бұл 
бағдарламаның елге берері көп болып 
тұр. Бір ғана мысал, облысқа бөлінген 
37 млрд теңге қаржының бір бөлігі 
Қазалы ауданына да тиесілі. Ауданға 
келген қаржы 3 млрд  теңгеден асады. 
Осының арқасында 42 жоба іске асыры-
луда. Нәтижесінде жүздеген тұрғынға 
жұмыс табылып, әлеуметтік нысан-
дар жаңғыртылатын болады. Мысалы, 
бағдарлама шеңберінде Ғ.Мұратбаев 
ауылына табиғи газ апару, Ақсуат ауы-
лынан 150 орындық клуб салу, ауданды 
абаттандыру, көшелерді орташа жөндеу 
мен жарықтандыру, әлеуметтік ны-
сандарды ағымдағы жөндеуден өткізу 
сияқты өзекті мәселелер биыл шешімін 
табады. 

ҒАНИҒА ГАЗ,
БЕКАРЫСТАН БИГЕ
АУЫЗ СУ БАРАДЫ
Бүгінде Қазалы ауданының 

мемлекеттік сатып алу бөлімі арқылы 
33, облыстық мемлекеттік сатып алу 
басқармасы арқылы жарияланған 9 
жобаның жеңімпаздары анықталған. 
Жеңімпаздардың барлығы да аудан – 
кәсіпкерлері. Мұны жергілікті бизнеске 
көрсетілген қолдау десек те болады. 
Қолға алынған жобалар бойынша аудан-
да 436 адам жұмыспен қамтылады және 
әр азаматтың жалақысы 85 мың теңге.

Қуаныштысы, биыл Ғ.Мұратбаев 
елді мекеніне газ тартылады. Құрылысқа 
239,507 млн теңге қаржы бөлінді. Бас 
мердігер «Сапақ» ЖШС «көгілдір отын-

ды» тарту жұмысын әрі кетсе 5 айда 
бітірмек. Жоспарға сәйкес жұмыспен 
қамту орталықтарының жолдамалары 
арқылы 30 адам жұмысқа алынған.

– Елге газ тартылып, қуанып жа-
тырмыз. Ауыл жылдан-жылға көркейіп 
келеді, бұдан 10 жыл бұрынғы уа-
қытпен тіпті салыстыруға келмейді. 
Халықтың әлеуметтік жағдайы жаса-
рып, жұмыссыз жастар азайып, кәсіпкер 
жігіттер көбейді. Елді мекенде тұрғын 
саны да өсті, – дейді ауылдық ардагер-
лер кеңесінің төрағасы Бурабай Рахмет-
ов.

Сонымен қатар ауылда бағдарлама 
шеңберінде «Балдәурен» балабақшасы 
мен көшелер жөнделіп, округтегі аяқсу 
мәселесін реттеу мақсатында «Ақарық» 
каналын қазу, тазалау жұмыстары 
жүргізілуде. Жұмысқа жергілікті 
тұрғындар көптеп тартылған.

Биыл «Өңірлерді дамытудың 2020-
2025 жылдарға арналған мемлекеттік 
бағдарламасының» «Ауыл – ел бесігі» 
арнайы жобасы бойынша Бекарыстан би 
ауылының әлеуметтік және инженерлік 
инфрақұрылымын дамытуға бюджет-
тен 930,4 млн теңге бөлінгені белгілі. 
Мұндай үлкен қаржы елді мекенге 
біраз көмек болары сөзсіз. Санамалап 
айтсақ, ауылдағы №24 орта мектеп 
ғимараты күрделі жөндеуден өтіп, же-
келеген тұрғын үйлерге сервистік су 
желілері тартылады. Сондай-ақ жеті 
көше орташа жөндеуден өтіп, 8 көше 
жарықтандырылатын болды. 

Бүгінде ауызсу желісі 454 
отбасының үйіне кіргізіліп, суесептегіш 
орнатылған. Жоба аясында 22 азамат 

уақытша жұмыспен қамтылады. Соның 
бірі, ауылдың белсенді жас тұрғыны 
Бекжан Қарабек.

– Ауылдағы жұмыссыз жастар 
құрылыс жұмыстарына тартылу-
да. Соның бірі – өзім. Бір жағынан, 
туған жерімізде атқарылып жатқан 
жұмыстарға қатысып, ауылымыздың 
көркеюіне атсалысамыз, – дейді ол.

Тұрғындардың жұмыспен қамтылуы 
елдің үлкендерін де қатты қуантқан.

– Біздің ауыл – аудандағы іргелі 
елді мекен. Былтыр «Әлсейіт» көпірі 
пайдалануға беріліп, бізден бөлек, 
дарияның бергі жағында жатқан 
біршама ауыл халқы қуанышқа бөленді. 
Биыл тағы да Бекарыстан би тұрғындары 
үшін өте қуанышты жаңалық бар. Ол 
осы «Ауыл – ел бесігі» жобасымен 
атқарылып жатқан құрылыстар. Үй-үйге 
су кіргізу, көшелер мен білім мекемесін 
жөндеуге ауыл жастары жұмысқа ор-
наласуда. Ауылға деген қамқорлықты 
анық сезініп отырмыз, – дейді дербес 
зейнеткер, ауыл ақсақалы Болат Сәдуов.

ҚАЛА МЕН КЕНТТЕГІ 
ҚАРЕКЕТ
Бағдарлама бойынша биыл Қазалы 

қаласының 8 көшесін абаттандыру (тро-
туарлар орнату) жұмыстары жүргізіледі. 
Сондай-ақ Ғ.Мұратбаев атындағы 
саябақты абаттандыру, қалалық 
мәдениет үйін жөндеуге де қаржы 
бөлінген. Қазіргі уақытта жеңімпаз 
мердігерлер тиісті жұмыстарын бастап 
кетті. Құрылыс жұмыстарына Қазалы 
қаласында жұмыссыз ретінде тіркелген 
60 азамат тартылған.

– Бізде 9 жоба іске асуда. Жергілікті 
тұрғындарды жұмысқа тартудамыз.  
Басты мақсат та сол, жұмыссыздық 
санын азайту. Қазір әр мердігер меке-
ме өзіне қажетті адам санын ұсынуда, 
соған сәйкес біз тағы да қосымша 
жұмысшыларды тартатын боламыз, – 
дейді қала әкімі Рахметулла Жәдігерұлы.

Әйтеке би кентіндегі жарты ғасырдан 
астам жөндеу көрмеген Б.Мергенбаев 
атындағы №226 мектеп-гимназияда 
жұмыс басталды. Ғимарат 1967 жылы 
пансионат болып салынған, 1996 жылы 
мектеп ретінде бейімделген. 

– Биыл «Жұмыспен қамту жол 
картасы» аясында қомақты қаржы 
бөлініп, мемлекеттік сатып алудың ар-
найы тәртібімен өткізілген конкурста 
«Энергомера» ЖШС жеңімпаз болған 
еді. Мердігер мекеме жұмысын бастап 
кетті. Жоба-сметалық құжат бойын-
ша ғимараттың есік-терезесі, шаты-
ры, жылу жүйесі мен электр желісі 
толығымен ауыстырылып, ішкі және 
сыртқы қабырғалары сыланатын бо-
лады. Сондай-ақ, асхана ғимаратының 
төбесіне жөндеу жүргізіледі, – дейді 
мектеп-гимназияның директоры Ерік 
Өмірзақов.

Білім мекемесінің құрылысында 57 
жұмыс орны ашылып, уақытша 29 адам 
«Жұмыспен қамту орталығының» жол-
дамасымен жөндеуге атсалысып жатыр.

МАЙЛЫБАСТА
МӘДЕНИЕТ ҮЙІ 
ТҮРҒЫЗЫЛАДЫ
Майлыбас ауылдық округіне қарасты 

Ақсуат ауылында 150 орындық клубтың 
құрылысы басталды. Ал 1954 жылы 
бірқабатты күйдірілмеген кірпіштен 
салынған бұрынғы клуб үйі апаттық 
жағдайда. Қазіргі кезде құрылыс-
монтаж жұмыстары басталып, қазық 
қағу, жер қазу, орналастыру, құрылысы 
басталған нысанды қоршау жұмыстары 
жүргізілуде. Жоба бойынша жергілікті 
жерден 12 адам жұмысқа алыныпты.

– Біздің Ақсуатта жыл сайын түрлі 
ғимараттар салынуда. Осыған дейін 
саябақ және 90 орындық балабақша 
құрылысы бітті. Жолдар жөнделіп, 
жұмыссыз тұрғындар да азайды. Енді 
басталған мәдениет үйінің құрылысына 

да ауыл азаматтары жұмысқа тұрып 
үлгерді, – дейді ақсуаттық тұрғын Сал-
танат Сханова.

Жаңа мәдениет үйінің құрылысын 
«Болашақ» ЖШС жүргізеді. Нысанның 
жалпы құны 230 млн теңгеден асады.

ҚОРҚЫТ ЕЛІНДЕГІ
ЖОБАЛАР

«Жұмыспен қамтудың жол 
картасы» бағдарламасының 
бастамаларынан Қармақшы 
ауданы да қалыс қалмады. 
Бүгінде бағдарлама аясында 
жұмыс басталып та кетті.

Атап айтқанда, Қармақшыда абат-
тандыру, көшелерді орташа жөндеу мен 
жарықтандыру, әлеуметтік нысандарға 
ағымдағы жөндеу өткізіледі. Осыған 
сәйкес жергілікті тұрғындар көптеп 
жұмыспен қамтылып жатыр.

Жосалы мен Төретам кентіне спорт-
тық-тренажерлық және стрит болдық 
алаңдарының құрылысы, аудан дағы 8 
әлеуметтік нысан, елді мекендердегі 
9 көшеге орташа жөндеу, 2 көшеге 
жаяу жүргіншілер жолын салу және 14 
көшені жарықтандыру мен 3 нысанға 
абаттандыру жұмыстары жүргізіледі. 

Қазір Қармақшы ауылдық округіндегі 
№13 «Балбөбек»,  Жосалы кентіндегі  
№6 «Айсұлу» балабақшасы мен балалар 
кітапханасындағы ағымдағы жөндеу 
жұмыстары басталып кетті.

– Балалар кітапханасы орналасқан 
ғимарат 1990 жылы салынған. Содан 
бері жөндеу көрмеген. Биыл жоба-
сметалық құжаттары дайындалып, 15 
мамырдан бастап құрылыс жұмыстары 
басталды. Қазірдің өзінде 50 про-
цент жұмысы аяқталды. Жергілікті 
жерден үш адам жұмыс істеуде. Осы 
маусым айының соңында бітеді, – 
дейді аудандық орталықтандырылған 
кітапханалар жүйесінің директоры 
Гүлшара Қаниева.

Төретам кентіндегі электр 
желілерінің 80%-нің тозығы жеткен. 
Бұған дейін қыс айларында соққан 
жел мен боран кезінде жарық сөніп 
қалып немесе кернеу көбейіп кетіп, 
тұрғындарды әбігерге түсіретін еді. 
Осы мәселелерді шешу мақсатында 
биыл аталған бағдарлама аясында тиісті 
басқарма арқылы Төретам мен Ақай 
ауылдық округіндегі 6-10/0,4 кВт электр 
желілерін кеңейту және қайта жаңғырту,  
Төретам кентіндегі №22 35/10 кВт 
қосалқы стансасын кеңейту және қайта 
құрылымдау құрылыс жұмыстары 
қарқын алды.

– «Жұмыспен қамту жол картасы» 
бағдарламасы аясында аудан бойын-
ша 3 млрд 550 мың теңгенің көлемінде 
үлкенді-кішілі 40 жоба басталып кетті. 
Жұмыстар өз деңгейінде жүріп жатыр. 
Бірінші кезекте әлеуметтік нысандар 
жөндеуден өтеді. Осы жобалар аясында 
жалпы 804 жұмыс орны, оның ішінде 
жұмыспен қамту орталықтары арқылы 
тіркеуде тұрған 409 адам жұмыспен 
қамтылатын болады. Құрылысты 
қадағалау, сапасына мән беру басты на-
зарда, – дейді аудан әкімінің орынбаса-
ры Жалғас Сүйеубаев.

Сонымен қатар, биыл Қорқыт ата 
елінде мыңнан аса жаңа жұмыс орнын 
құру жоспарланыпты. Бүгінде 585 жаңа 
жұмыс орны ашылған.  

Мемлекеттік бағдарлама нәти-
жесінде Қармақшыда тұрақты және 
уақытша жұмыс орындары құрылып, 
жұмыссыздық деңгейін төмендетуге 
күш салынып отыр. Сонымен бірге, мем-
лекет тарапынан бөлінген қаржының 
уақытылы игерілуі, әлеуметтік нысан-
дарда жасалып жатқан жұмыстардың 
сапасы мен белгіленген уақытта халық 
игілігіне берілуін бақылау басты назар-
да болмақ.

Суреттерді түсірген 
А.САҒЫНДЫҚ.

БАСТЫ МАҚСАТ – 
ЖҰМЫССЫЗДЫҚТЫ
ЕҢСЕРУ

Sb
Ержан ҚОЖАСОВ,
«Сыр бойы».

Апта басында Арал ауданынан басталған баспасөз туры 
Қазалы мен Қармақшы аудандарында жалғасты. Аймақ тілшілері 
«Жұмыспен қамтудың жол картасы» негізінде қолға алынған 
бірнеше нысанның құрылысын көріп, бағдарлама аясында 
атқарылып жатқан жұмыстармен танысты. Айтпақшы, аталған 
мемлекеттік бағдарламаның негізгі мақсаты – жұмыссыздардың 
санын азайту.

Аудандар арасында 
Жалағаш – 21600, Сырдария 
– 21126, Қармақшы – 13460, 
Шиелі – 12200, Жаңақорған – 
8317, Қазалы 6516 гектар күріш 
ексе, Қызылорда қаласына қа-
расты шаруашылықтарда 3770 
гектарды құрайды.

Сондай-ақ, биыл күздік 
бидай – 4142, жаздық бидай – 
3806, жүгері – 570, күнбағыс – 
65, мақсары 5396 гектарды ша-
малайды. Жергілікті диқандар 
өзге елдерде зор сұранысқа ие 
болып отырған соя дақылын 170 
гектарға жеткізсе, қант құмайы 
80 гектарға жетті. 

–  Әзірге облысқа келіп 
жат  қан су деңгейі егістікке 
жетеді. Ауыл шаруашылығы 
министрлігі бекіткен лимит 
бойынша биылғы егінге 4,2 

млрд текше метр су қажет. 
Қазір дария бойымен облысқа 
секундына 600 текше метр су 
келіп түсуде. Дегенмен, «Шар-
дара» су қоймасына жоғарыдан 
түсетін су деңгейі мардым-
сыз. Сондықтан алдағы шілде 
айында су тапшылығы орын 
алуы мүмкін екендігі жөнінде 
тиісті орындарға ескертілген. 
Облыс басшылығы тарапынан 
ел Үкіметіне хабардар етілді. 
Су мәселесіне байланысты об-
лыста арнайы іс-шара жоспары 
жасалған. Онда суды үнемді 
пайдалану мәселесі ескерілген, 
– дейді облыстық ауыл шаруа-
шылығы басқармасының бас-
шысы Сейілбек Нұрымбетов.   

 «СБ» ақпарат. 

ЕГІН ЕГІЛДІ,
ЕНДІГІСІ – СУ МӘСЕЛЕСІ

Облыста егін егу науқаны аяқталды. Жалпы биыл 
181 мың гектардан астам жерге ауыл шаруашылығы 
дақылдары егілді. Оның ішінде басты дақыл – күріш 
86988 гектар.

Жоба екі бөліктен тұрады. 
Алдыңғысы – Тереңөзектегі 
ГТС-тан Жалағаштағы БГРП-
ға дейін 1,2 Мпа жоғары 
қысымды бұрма газ құбырын 
тарту. Бұл жұмыс та межесіне 
жетуге жақын. Барлығы 25,2 
шақырымның 24,6 шақырымы 
дәнекерленіп, 15 шақырымы 
көмілген. Екіншісі – кент ішіне 
қатысты, яғни, кентішілік газ 
желілерінің тартылуы. 18 газ 
реттеу шкафы мен 2 газ реттеу 
пункті, 97 шақырым жерасты, 37 
шақырым жерүсті газ желілері 
тартылмақ. Істің 72 проценті 
орындалды. Десе де асфальттің 
құбыр жүргізілген жерлері 
ой-шұқыр болып қалған. Бұл 
мәселеде аудандық тұрғын үй-
коммуналдық шаруашылығы, 
жолаушылар көлігі және авто-
мобиль жолдары бөлімінің бас-
шысы Өмірзақ Елеусіновпен 
пікірлескен едік.

– Мердігер мекеме қазір 
жерасты құбырларын жалғап 
болды. Енді бірді-екілі ұсақ-
түйек жұмыстары мен жерүсті 
құбырларын істеп жатыр. 
Жаздың аяғы, күздің басын-
да  жұмыс толық аяқталады. 
Мер дігер мекеме сол уақытта 
көшенің бүлінген жерлерін 
қал пына келтіріп бермек. 
Одан бөлек, биыл біз кент іші-
нен 6 көшені жөндеуді бас-
та дық. Бұл – жоспардағы 
жұмыс. Үнемделген бюджет 

қаражатынан тағы бір көшені 
жөндеу ойда бар, – дейді бөлім 
басшысы Өмірзақ Елеусінов.

Бір айта кетерлігі, тұрғын-
дардың үйлеріне газ құбырларын 
тарту жеке кәсіпкерлер тарапы-
нан жүргізіледі. Маманданған 
кәсіпкерлерге сұраныс та же  
терлік. Аудан орталығындағы 
жеке тұрғын үйлердің газ 
құрылғыларымен қамтамасыз 
етіліп, құбырға жалғануына 
септесіп жүрген мекемелердің 
бірі – «КазЭнергоПроектСтрой» 
ЖШС.

– Қазір  кенттегі жеке 
тұрғын үйлерге газ құбырын 
тартып, есептегіш құралы мен 
газ пештерін орнатып жатыр-
мыз. Бұған дейін де тәжірибеміз 
бар. Бірнеше ауданды ара-
лап келдік. Тұрғындарға са-
палы қызмет көрсеттік. Бір 
үйді газ желісіне қосу үшін 
бір немесе екі күн жұмсаймыз. 
Есесіне, тұрғындар қаннен-
қаперсіз «көгілдір отынды» 
пайдаланады. Халыққа қызмет 
көрсетіп отырған соң барлық 
мүмкіндіктерді қарастырамыз. 
Жеңілдіктер жетіп артылады. 
Тіпті, қаражат мәселесі туында-
са, бөліп төлеуге де қараймыз, – 
дейді «КазЭнергоПроектСтрой» 
ЖШС директорының орынбаса-
ры Дүйсенбек Сарбалақов.

Жалағаш ауданы. 

ЖАЛАҒАШТЫ 
ГАЗДАНДЫРУ 
ҚАРҚЫН АЛДЫ

Жалағаш ауданында газдандыру ісі қарқынды 
жүзеге асуда. Осы күні мердігер мекеме 
«StroyGazCompany» серіктестігі кентішілік 
газ құбырларын тартып жатыр. Бұйыртса, 
жалағаштықтар үшін отын жарып, күл шығарудан 
құтылатын күн жақын. Мамандар газ желілерін тарту 
жұмысы тамыз, қыркүйек айларында аяқталады деп 
отыр.

Егін егу науқанында Сырдария өзенінен 1,5 
млрд текше метр су алынды. Алдағы уақытта егінді 
қосымша 2,7 млрд текше метр сумен қамтамасыз ету 
жоспарда тұр. Бұл туралы Өңірлік коммуникациялар 
қызметінде өткен брифингте «ҚазСуШар» РМК 
Қызылорда филиалы директорының орынбасары 
Жорабек Ерназаров мәлімдеді.

КЕЛІССӨЗ 
ЖҮРГІЗІЛУДЕ

– Биыл өңірдегі егінге 4 
млрд текше метр су қажет. Ди-
қандар егістікке келетін суды 
барынша үнемдеуде. Сыр-
дария трансшекаралық өзен 
бол ғандықтан, оны Өзбек-
стан мен бөлісудеміз. Осыған 
байла нысты, Қырғызстан, Тә-
жік стан және Өзбекстан ел-
дерінің өкілдерімен маусым-

тамыз айларында «Шардара» 
су қоймасынан 2,3 млрд тек-
ше метр су жіберуге келіссөз 
жүргізілуде, – деді Ж.Ерназаров.

Қазіргі таңда «Шардара» 
су қоймасынан төменгі ағысқа 
секундына 250, «Көксарай» су 
реттегішінен 300, барлығы 550 
текше метр су босатылуда.

«СБ» ақпарат.



«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе:  

70-00-52  телефон ы арқылы байланысуға 
болады. E-maіl: smjarnama@mail.ru

17 МАУСЫМ - ДҮНИЕЖҮЗІЛІК ҚУАҢШЫЛЫҚ ПЕН ШӨЛЕЙТТЕНУГЕ ҚАРСЫ КҮРЕС КҮНІ

Мұралық істің ашылғанын хабарлайды
Қызылорда қаласының жеке нотариусы Досжанов Жанымбек 

Нурекеевич 2020 жылдың 10 мамырында қайтыс болған азамат 
Абдукалыков Ербол Сериковичтің атынан мұралық істің ашылға-
нын хабарлайды. Мұрагерлер болса, мына мекен-жайға хабар-
ласуын сұраймыз: Қызылорда қаласы, Абай даңғылы 62/2, 
тел.: 23 15 88, 8 777 271 51 48.

Ішкі суларда,  өзен-теңізде жүзетін және палубалы 
шағын көлемді кемелер иелерінің назарына

Қазақстан Республикасының 2004 жылғы 6 шілдедегі №574 «Iшкi 
су көлiгi туралы» Заңының 16-бабы 2-тармағына сәйкес, ішкі суларда, 
өзен-теңізде жүзетін және палубалы шағын көлемді кемелер сыныптау ға, 
техникалық куәландыруға жатады. 

Кемелердiң техникалық қауiпсiздiгiн қамтамасыз ету үшiн «Қазақстан 
кеме қатынасының тіркелімі» РМҚК (Шығыс Қазақстан облысы, Семей 
қаласы, Б.Жамақаев  к.138, тел.: 8(7222) 563314, e.mail:registr2006@mail.
ru) кеме иелерінің  өтініштері негізінде куәландыруды жүзеге асырады. 

Байланыс тел.: 29-00-15, e.mail: ktk.kzl@mail.ru

Қызылорда облысы бойынша көліктік бақылау инспекциясы.

«Жердің шөлейттенуі мен 
бүлінуі жаһандық экологиялық, 
әлеуметтік-эконо микалық 
мәселе болып тұр. Дүние-
жүзінде климат өзгеріп, көп-
теген жерлерде құрғақшылық 
болуда. Шөлейттену қаупі тек 
Қазақстанға ғана емес, Орта-
лық Азияның бірқатар елдері-
не төніп отыр. Мамандардың 
зерттеуі бойынша 4-10% өң-
делетін, 27-68% жайылымдық 
жерлер, 1-8% орман алқаптары 
шөлге ұшыраған. Қазақстанда 
шөлейттенген жер көлемі жыл 
өткен сайын ұлғайып барады. 
Қазір ел территориясының 180 
млн гектардан астам аумағы 
тозған». Бұл – Қазақстандағы 
шөлейттенуге қарсы күрес 
жөніндегі БҰҰ Конвенциясы-
ның ұлттық үйлестірушісі Қай-
рат Үстеміровтің өткен жылы 
11 қазанда Алматы қаласында 
Орталық Азия елдері ғалымда-
рының бас қосып, экологиялық 
ахуалды талқылау барысында 
келтірген мәлімдемесі.

Оның айтуынша, жердің то-
зуына топырақтың тұздануы, 
құнарсыздануы, эрозия ға ұшы-
рауы және химия лық улану се-
беп болуда. Салдарынан жай-
ылымдық жерлер де ескіріп, 
жойылу алдында тұр. Са-
рапшылар шөлейттену топы-
рақ құнарлығы мен өнімділігін 
төмендетіп, аграрлық секторға 
кері әсер етеді деп алаңдап 
отыр.

Жер көлемінің көп бөлі-
гі жеткілiксiз ылғалдану ау-
мағында орналасқан Сыр өңірі 
үшiн де шөлейттену пробле-
масы өте көкейкестi мәселе. 
Облыстың ауданы шамамен 25 
млн гектарды құрайды. Оның 
13 млн гектарға жуығы ауыл-
шаруашылық жерлері. 300 мың 
гектары суармалы жерлер бол-
са, шамамен 1 млн 400 мың гек-
тар жер жа йылымдық санатқа 
кіріп, қалған жерлер пайдала-
нылмайды. Об лыс аумағында 
Қызылқұм шө лінің солтүстік 
бөлігі, Арал өңірі Қарақұ-
мы, Арысқұм және Оңтүстік 
Қазақстан өңірінің шөлейтті 
үстірті жатыр.

Құрғақшылық – облыс кли-
матының ерекшеліктерінің 
бірі. Жауын-шашын өте аз жа-
уады. Орташа жылдық мөл-
шері 100-190 мм аспайды және 
жыл маусымдарында оның 
түсімі біркелкі емес: барлық 
жауын-шашынның 60%-і көк-

темгі-қысқы кезеңдерге ти-
есілі. Облыстың су ресурста-
рының экологиялық жағдайы 2 
фактормен сипатталады. 

Сырдария өзені шека-
рааралық су ағысы ретінде 
Орталық Азия мемлекет-
терінің төрт аумағынан өтеді 
және осы елдердің орнықты 
 әлеуметтік-экономикалық 
дамуы  ның маңызды факторла-
рының бірі болып табылады. 
Облыс аумағындағы өзеннің 
ұзындығы – 1281 шақырым. 
Орта Азиядағы сулылығы жа-
ғынан екінші орындағы Сыр-
дария өзенінің транзитті ағысы 
облыстың су ресурсының ең 
көп бөлігін құрайды. Аймақтың 
су ресурстарында Қазалы ауда-
нының сағалы көлдер жүйесі 
ерекше орынға ие. Облыс бо-
йынша 25 жерасты суы бар-
ланып ашылған. Қазіргі таңда 
9-дан 11-ге дейін су кенінен 
шамамен 150 текше шақырым 
көлемінде қамтамасыз етіледі. 
Жыл сайын жерді суғаруға 4,5 
текше шақырым су жұмсалады.

Әлемдік тәжірибе көрсет-
кендей, экологиялық проб-
лемаларды табыс ты шешу 
кез келген мемлекеттің басты 
міндеттерінің бірі. Осы ретте 
Кіші Аралды сауықтыру кепілі 
болған САРАТС жобасының, 
яғни «Сырдария өзенінің арна-
сын реттеу және Арал теңізінің 
солтүстік бөлігін сақтау» жо-
басының маңызы ерекше дер 
едік. САРАТС жобасы Ұлттық 
және өңірлік бағдарламалар 
аясында жүзеге асырылып 
жатқан еліміздегі ірі жобалар-
дың бірінен саналады. Жалпы, 
Аралдың солтүстік бөлігіндегі 
Кіші Аралды сақтап қалу идея-
сы Қазақстан Республикасы-
ның Тұңғыш Президенті-Ел-
басы Нұрсұлтан Әбішұлы 
 Назарбаевтың тікелей баста-
масымен қолға алынды. Осы 
ғасыр жобасының арқасында 
Кіші Арал теңізін сақтап қалу 
мүмкіндігі туды. Арал теңізінің 
тағдыры Орта Азия мемлекет-
теріне етене жақын болса да, 
бірде-бір ел мұндай ауқымды 
істі қолға алмаған еді. 

Кіші Арал теңізін сақтап 
қалу мақсатында 2003 жылдан 
бастап «Көкарал» су тоспасы 
салына бастады. Үш жылдан 
соң ел аузында «Көкарал» бө-
геті деп аталып кеткен тос паның 
құрылысы аяқталып, құрғап 
қалған теңіз табанына су келіп, 

Кіші Арал суға тола бастады. 
Теңіз айдыны бұрын Арал қа-
ласына 75 шақырымға алыстап 
кеткен болса, осы арақашықтық 
бүгінде 17 шақырымға қысқар-
ды. Мұндағы су көлемі 15-тен 
27 шаршы шақырымға өсті.  
Бұған қоса, өңірдегі көлдер 
жүйесі де сулана бастады. Сол-
түстік Арал суының минерал-
дануы төмендеді. Ал Кіші Арал 
суының тұздылығының азаюы 
оның байырғы кәсіптік маңызы 
бар балықтарының өсіп-өнуі-
не қолайлы жағдай туғызды. 
Су айдынында бұрын жоғалып 
кеткен балықтың түрлері қайта 
көрініс тапты. Бұл  аймақтың 
флорасы мен фаунасы қайта 
жандануына әкелді.

Шөлейттенуге қарсы күрес 
жөнiндегі конвенция бойын-
ша Қазақстан өз мiндеттері 
шеңберiнде әр жылдары түр-
лі бағдарламалар қабылдап, 
бекітілген жоспарға сай жұ-
мыс жүргізіп келеді. Мысалы, 
Қазақстан Республикасындағы 
шөлейттенуге қарсы күрес 
жөніндегі 2005-2015 жылдарға 
арналған бағдарлама бойынша 
жасалған жұмыстар одан ке-
йінгі кезеңдерде «Жасыл эко-
номика», «Жасыл Қазақстан» 
бағдарламалары шеңберінде 
жалғасын табуда. Қызылорда 
облысында аталған бағдарлама-
лар шеңберінде көптеген жоба-
лар жүзеге асырылуда.

«Шөл даланың падишасы» 
атанған сексеуілдің шөлейт-
ті далада топырақты эрозия-
дан сақтап, құм төбелердің 
көшкінін тоқтатуға септігі көп. 
Жалпы Қазақстан жерінің 9,7 
процентін орман қоры құра-
са, оның 48 проценті сексеуіл 
алқаптарына тиесілі. Құмды 
жерлерде өсетін, шөлге төзімді, 
қатты ағаш тұқымдас өсiмдiк-
тің Орталық Азия мен Араб 
елдерiнде онға жуық түрi бар. 
Соның үшеуi Қазақстанда 
өседi, олар – ақ сексеуiл, қара 
сексеуiл және Зайсан сексеуiлi. 
Қазақстандағы сексеуіл орман-
дарының ең үлкені Жамбыл об-
лысында шоғырланған.

Бүгінде Сыр өңіріндегі 
орманды жерлердің 87%-де 
шөлге шыдамды ағаштың осы 
түрі өседі. Облыстық табиғи 
ресурстар және табиғат пайда-
лануды реттеу басқармасының 
басшысы Бауыржан Шәменов-
тің айтуынша, «Ормандарды 
сақтау және республиканың 
орманды жерлерін көбейту» 
жобасы аясында 2008-2014 

жылдар аралығында Арал 
теңізінің құрғаған ұлтанына 57 
мың гектардан астам сексеуіл, 
сарсазан тәрізді, шөлге, сортаң 
топыраққа бейімді ағаш-бұта 
түрлері отырғызылған. Арал 
теңізінің кепкен табанына сек-
сеуіл отырғызу ұзақ жылдан 
бері жалғасып келеді.

Арал теңізі Қазақстанның 
інжу-маржаны, шөл белдемін-
дегі бірден-бір көгілдір айдыны 
еді. Оның апатқа ұшырағанға 
дейінгі көлемі – 1066 км3, те-
реңдігі 30-60 метр, тұздылығы 
10-12% болған. 1960 жылдар-
дан бастап теңіз суы тартылып, 
ал 1990 жылдары екі есеге 
қысқарды. Нәтижесінде теңіз 
деңгейі 23 метрге дейін төмен-
деп, Арал теңізінің құрғаған 
ұлтанының көлемі 6 млн гектар 
аумақты (Қазақстан 2,5 млн, 
Өзбекстан 3,5 млн гектар) құра-
ды. Жойылып бара жатқан Арал 
теңізінің мәселесі біздің өңірге 
ғана емес, бүкіл әлемге қатер 
төндіреді. Арал теңізі суының 
тартылып, бірнеше миллион 
гектар жерді тұз басып шөлейт-
ті жер аумағының көлемі көбе-
йіп, жануарлар мен өсімдіктер 
дүниесінің өсуіне кері әсерін 
тигізіп отыр. Бүгінгі күнге қор-
шаған ортаны ұшқан тұз бен 
құм көшкіндерінен сақтайтын 
бірден-бір амал теңіз ұлтаны-
на фитоорманмелиорациялық 
жұмыстарды жүргізу екендігін 
тәжірибе дәлелдеп отыр.

Арал өңірінің экология-
лық жағда йын жақсарту, 
құрғақшылыққа қарсы теңіздің 
ұлтанын көгалдандыру үшін 
елеулі күш салынды. Мәселен, 
тәуелсіздіктің алғашқы жыл-
дарынан бері Арал теңізінің 
құрғаған ұлтанының 193 мың 
гектарына ормандандыру жұ-
мыстары жүргізілуде. Бұған 
дейін жыл сайын 5 мың гектар 
жерге облыстық бюджеттен 
қаржы бөлініп, сексеуіл отыр-
ғызылса, 2019 жылдан бастап 
оның көлемі 6300 гектарға 
көбейтілді. Сонымен қатар, 
бұл жұмыстарға халықаралық 
ұйымдардың қаржы көздерін 
тарту ойластырылған. Соның 
ішінде 2008-2014 жылдары 
Қазақстан, Дүниежүзілік және 
Ғаламдық экологиялық қоры 
арқылы қаржыландырылған 
«Ормандарды сақтау және рес-
публика аумағының орманды 
жерлерін көбейту» жобасы ая-
сында 56,5 мың гектар теңіздің 
құрғаған ұлтанында сексеуіл 
егілді.

2018 жылдан бастап, 
Оңтүстік Корея Республика-
сының қаржыландыруымен 
Қазақстанның биоәртүрлілі-
гін сақтау қоры арқылы «Арал 
теңізінің құрғап қалған ұлта-
нында фитоорманмелиорация-
лық жұмыстарын жүргізу» 
жобасы жүзеге асырылуда. 
Аталған жоба аясында 10800 
гектар (2018 жыл – 5000 га, 2019 
жыл – 5800 га) жерге сексеуіл 
егіліп, экологиялық жағдайды 
жақсартуға оң ықпал етті.

Б.Шәменов жоба бойын-
шы биыл көктемде 2500 гектар 
жерге сексеуіл егу жұмыстары 
атқарылғанын мәлімдеп отыр. 
Қазіргі уақытта, ҚР Экология, 
геология және табиғи ресурс-
тар министрлігінің Орман 
шаруа шылығы және жануар-
лар дүниесі комитеті Корея 
Рес публикасының орман шар-
уашылығы қызметімен бір-
лесіп, «Қызылорда облысын-
дағы Арал теңізіндегі құрғап 
қалған ұлтанының фитоорман-
мелиорациясы» жобасын іске 
асыруда.

Соңғы жылдардың тәжіри-
бесі қоршаған ортаны ұшқан 
тұз бен құм көшкіндерінен 
сақтайтын бірден-бір амал 
теңіз ұлтанына фитоорманме-
лиорациялық жұмыстар жүр-
гізу екендігін дәлелдеп отыр. 
Алдағы уақытта Арал теңізінің 
құрғаған ұлтанын көгалдан-
дыру жұмыстарын жалғасты-
ру және Қызылорда қаласы-
ның маңында «Жасыл белдеу» 
құру үшін Дүниежүзілік банк 
арқылы 2021-2025 жылдарға 
қаражат қарастыру көзделген. 
Бұл ретте министрліктің Орман 
шаруашылығы және жануарлар 
дүниесі комитеті жұмыс жүр-
гізуде. Сонымен қатар, ағаш 
көшеттерін өсіретін 22,6 гектар 
жерге уақытша тұқымбақ орна-
ластырылмақ. Ал көгалдандыру 
көлемін арттырудың ең маңыз-
ды шарасы – орманды өрттен 
қорғау.  8 орман шаруашылығы 
мекемесінде 9 өрт сөндіру ав-
токөлігі мен 54 тұрақты өрт 
сөндіруші мамандар қызмет 
атқарады.

Жасыратыны жоқ, шөлейт-
тену бірінші табиғи факторлар-
дан болса, екінші оған адамдар-
дың әсері де жетіп жатыр. 
«Табиғат тағылықтан тозады» 
деген, халықтың өмір салтын, 
шаруашылық жайын әркез ор-
нықты ұстанамыз десек, сол 
тағылыққа тізгін болуы керек. 
Бұған әрбір адам жауапты.

Қоршаған ортаның алуан түрлі проблемала-
рының бірі – шөлейттену мәселесі. Шөлейттену 
нәтижесінде жер бетінде жыл сайын мыңдаған 
гектар құнарлы алқап жоғалады екен. БҰҰ 1994 
жылы шөлейттену мен құрғақшылыққа қарсы 
күрес жөніндегі конвенция қабылдап, бір жылдан 
кейін 17 маусымды Дүние жүзілік шөлейттену мен 
құрғақшылыққа қарсы күрес күні деп жариялады. 
БҰҰ мамандарының айтуынша, жер бетінің үштен 
бір бөлігі шөлейттену мен құрғақшылыққа бейім 
келеді, сондықтан бұл жаһандық проблема әлемнің 
жүзден астам елінде тұратын 2 миллиард адамға кері 
әсерін тигізеді. Оның үстіне, құрғақшылыққа бейім 
жерде тұратын 2 миллиард халықтың тең жарты-
сы кедейшілікте өмір сүреді. Ал Әлемдік ресурстар 
институтының деректеріне қарағанда, Қазақстан 
территория сының басым бөлігі құрғақшылыққа 
бейім келетін жер деп саналады екен. Жеріміздің 
66%-і қазір түрлі деңгейде шөлейттену үдерісіне ұры-
нып отырған көрінеді.

Ыдырыс ТӘЖІҰЛЫ,
«Сыр бойы».

Ыдырыс ТӘЖІҰЛЫ,
«Сыр бойы».

Қоршаған орта – 
қорғаның

Алайда, кешегі өткен 
кеңестік кезеңде табиғат 
пайдалануда жіберілген қа-
теліктер дарияның күйін кері 
кетірді дейді кейбір маман-
дар. Қазір Сырдарияның бой-
ында бұрынғыдай  қарқын 
жоқ. Соның салдарынан да-
рия табаны тез қайырланатын 
көрінеді. 

«ҚазСуШар» мемлекеттік 
мекемесі «Қызылордасушар» 
өндірістік учаскесінің бас-
тығы  Жорабек Нұрымбетов-
тің пікірінше  дария сағасы 
сонау таулардан бастау алған-
нан кейін топырақ пен құм-
ның сумен ағып келуі – бұл 
табиғи процесс. Алайда, су 
көлемінің азаюы және жолдан 
түрлі бөгеттердің болуы да-
рия табанында құм жиналуын 
тездетеді. Сондай-ақ, ол  да-
рияның табиғи түрде арнасын 
тазартып тұратынын да алға 
тартып отыр. Бұрындары  қыс 
мезгілінде  мұздың қалың-
дығы 1 метрге дейін жуықта-
ды, әрі ол уақытта жолдағы су 
қоймалары болмады. Содан 
мұз астында қатты ағыс пайда 
болып, ол құмды алып кетіп 
тұрды. Ал қазір климаттың 
жылынуына байланысты он-
шалықты мұз да қатып жатқан 
жоқ. Судың көлемі де аз, айна-
лып келгенде, табиғи тазару 
болып жатқан жоқ.

Осыған орай  Сырдария-
ның арнасын кеңейтіп, қа-
йыр басқан ұлтанын тазарту 
жұмыстары іске асырылып 
тұрды. Дегенмен, бұл жұмыс 
жүргізілмегелі де 30 жылдай 
уақыт өтіпті. Содан бері да-
рияны қайыр басып, ұлтаны 
әбден құмға толған. Сең жүр-
генде мұз кептеліп, судың та-
суына қауіп төндіреді. Сон-
дықтан, биыл облыс орталығы 
тұсында Сырдария өзенінің 
арнасын тазалау жұмыста-
ры басталды. Жалпы құны 5 
млрд теңгені құрайтын жоба 
3 жылға арналған. Алдағы үш 
жылда өзеннің қала аумағын-
дағы 9 шақырым аралығы тү-
гел тазартылатын болады. Бұл 
жұмысты бастаған «Павло-
дарский речной порт» ЖШС 
үлкен өзендерді тазалау-
да  тәжірибесі мол құрылым. 
Олар  құм басқан дарияның 
табанын жерснаряд қондыр-
ғысымен тазалап жатыр. 

Құны 5 млрд теңге болатын 
жоба толығымен іске асқанда, 
өзен арнасының 9 шақыры-

мындай табаны 7 метрге жуық 
тереңдікте тазаланады. Бірақ,  
дәл осы күндері басталған жұ-
мыс тоқтап тұрған жайы бар. 
Облыстық жұмылдыру дайын-
дығы басқармасы басшысы-
ның орынбасары Ғабит Жаңа-
баевтың айтуынша, үзілістің 
себебі мемлекеттік сатып алу 
рәсімдерінің заңдылығын 
анықтауға байланысты болып 
отыр. Бұл шаралар біткеннен 
кейін жұмыс жалғасын тауып, 
биылғы жылға бөлінген 350 
млн теңге қаржы игеріледі. 
Биылға жоспарланған жұмыс 
түгелдей орындалатын бола-
ды.

Ал Ж.Нұрымбетовтің ай-
туынша, облыстың су шаруа-
шылығында бірнеше жылдан 
бері шешімін таппай келе 
жатқан мәселелер Үкімет та-
рапынан қолдау тауып  отыр. 
Оған кейінгі кездері облыс 
әкімінің ықпалы ерекше зор 
болуда. Айталық, «Қызыл-
орда» су торабын қайта қал-
пына келтіру жұмыстарына 
1 млрд, «Әйтек» су торабын 
күрделі жөндеуге сметалық 
жоба жасалу үшін 48 млн,  
құрылысына 700 млн теңге 
қаржы бөлінген. Сонымен қа-
тар, «Көкарал» бөгетін қалпы-
на келтіруге сметалық жобаға 
100,44 млн, Қараөзек көлдер 
жүйесін қалпына келтіруге 
жасалған сметалық жобаға 
62,4 млн, «Күміскеткен» су 
қоймасының сметалық жо-
басына 65,6 млн, Тайпақкөл, 
Қандыарал көлдер жүйесінің 
техника-экономикалық негіз-
демесіне және сметалық жо-
басына 21,7 млн теңге бөлініп 
отыр.

Облыстық мәслихаттың 
кезекті 45-сессиясында об-
лыста су шаруашылығының 
өзекті тұстары ескеріліп, 
«Нәнсай-Көксу» суландыру 
жүйесін, «Шиелі-Телікөл» су 
тастау қашыртқыларын және 
«Жаңадария-Қуаңдария» су-
ландыру жүйесін қалпына 
келтіру мақсатында техни-
ка-экономикалық негіздеме 
жасауға облыстық бюджеттен 
34 млн теңге қаржы бөлінді.

– Бұл – біздің облыс 
үшін жасалып жатқан үлкен 
қамқорлық. Мұндай ауқым-
ды жұмыстардың нәтижесі 
өңірдің егін, балық және мал 
шаруашылығының қарқынды 
дамуына негіз болмақ, – дейді 
Ж.Нұрымбетов.

Бір кездері арнасын керіп аққан  Сырдария 
өзенінің өн бойы  ну орман болған деседі. Қалың 
өскен қамысынан түйелі адамның өзі көрінбей-
ді екен. Жидесі мен жыңғылы,  онан қалды то-
раңғылы тұтасып өскен тоғайға тұмсық батыруда 
оңай болмапты.

Дария 
табаны 
тазартылады

Қызылорда облысының әкімдігі мен мәслихаты, «Nur Otan» 
партиясының облыстық филиалы, облыстық Қоғамдық кеңес 
және облыстық Ардагерлер кеңесі ҚР Мәдениет қайраткері 
және ҚР Журналистер одағының мүшесі 

Шәймерденов Кеңес Мұсаханұлының
қайтыс болуына байланысты отбасы мен туған-туыстарының 
қайғысына ортақтасып, көңіл айтады.

Педагогтардың біліктілігін 
арттыру – білім беру рефор-
масының өзекті мәселесі бо-
лып қала бермек. Бұл бағытта 
елімізде ауқымды жұмыстар 
атқарылуда. Осы орайда «Өр-
леу» біліктілікті арттыру ұлт-
тық орталығы» АҚ филиалы  
Түркістан облысы және Шым-
кент қаласы бойынша педа-
гогикалық қызметкерлердің 
бі ліктілігін арттыру курсы 
ұйым дастырылды.

«Мектепке дейінгі тәрбие-
леу және бастауыш білім беру» 
кафедрасының аға оқытушы-

лары Раушан Керімбекова мен 
Гүлнұр Жорабекова  бастауыш 
сыныптың «Сауат ашу»  пәні-
нен  тоқсандық жиынтық баға-
лау үдерісін ұйымдастыру және 
тоқсандық жиынтық бағалау 
тапсырмаларының ерекшелік-
теріне  қашықтан оқыту диа-
логтік алаң өткізді. Оған Түр-
кістан облысының, Шымкент 
қаласының және Қызылорда об-
лысының жалпы білім беретін 
мектептерінің бастауыш сынып 
мұғалімдері қатысты. 

Диалогтік алаңда кафедра-
ның аға оқытушысы Р.Керім-

бекова тоқсандық жиынтық 
бағалаудың тәртібі мен оны 
жүргізудегі ақпараттармен та-
ныстырды. Қазір қоғамда сауат 
ашу, қазақ тілі немесе әдебиет-
тік оқу пәндерінен тоқсандық 
жиынтық бағалауларды өткізуде 
шығарма, мазмұндама, диктант 
деген сияқты жазба жұмыс-
тары кенже қалып бара жатыр 
деген пікір айтылып жүр. ТЖБ 
тапсырмаларын әр мектеп өз 
шешімі бойынша жүргізетіндік-
тен  мұғалімдерге  мақсатына 
сай тапсырмалар құрастыруға 
еркіндік берілген.

Берілген ақпараттар негізін-
де Шымкент қаласы А.Асқаров 
атындағы №77 жалпы орта білім 
беретін мектептің бастауыш сы-
нып мұғалімі  Іңкәр Жолдасова 
өз тәжірибесімен бөлісті. Са-
уат ашу пәні бо йынша жиын-
тық бағалауды алуда мұғалімге 

көмекші болған ата-ана. Себебі 
бастауыш сынып оқушылары-
ның әлеуметтік желіге кіруін 
міндетті түрде ата-ана қадаға-
лауы керек. Кафедраның аға 
оқытушысы Г.Жорабекова ди-
алогтік алаңға қатысушыларға  
сұрақтар қойды.

Қызылорда қаласы  М.Сужи-
ков атындағы №6 жалпы орта 
білім беретін мектептің мұғалімі 
Ажар Накипбаева, Түркістан 
облысындағы Сарыағаш ауда-
нының №18 жалпы орта білім 
беретін мектептің мұғалімі Гүл-
шат Жан ұзақова, Мақтаарал 
ауданындағы  О.Бапышев атын-
дағы жалпы орта білім беретін 
мектептің мұғалімі Мейрагүл 
Шепе това өз тәжірибелерімен 
бөлісіп, сұ рақтарға жауап берді.

Оқу тапсырмаларын да-
йындауда мақсаттары мен 
бағалау критерийлеріне сәй-

кес құрылған тапсырмалар 
күрделі етіп жасалмауы керек. 
Тренер Гүлнұр Әбдіқадырқы-
зы осы мәселелерді тереңірек 
түсіндірді. Оқу үрдісінің ба-
рысын қадағалап, тапсырма-
ларды, бақылау-пысықтау жұ-
мыстарын орындау жөнінде 
ұсыныстар берді. Қашықтан 
оқыту жүйесінің әдістерінде 
көрсетілгеніндей, көңіл-күй, 
психологиялық қарым-қатынас 
бой көрсетті.

Жүйелі атқарылып жатқан 
шаралар облыс педагогтары-
ның ілімдік мүмкіндік шамасын 
дамытуға және біліктілігін арт-
тыруға, шығармашылықтарын 
жетілдіруге бағытталған. 

Ұлған МОЛДАХМЕТОВА, 
Т.Есетов атындағы 

№264 мектеп-лицейдің 
бастауыш сынып мұғалімі. 

Жиынтық бағалауды 
тиімді ұйымдастыру

Қашықтан оқыту, әрине, барлығымызға оңай 
соққан жоқ. Дегенмен жинақталған тәжірибе же-
терлік. Мұғалімдер цифрлық білім беру ресурстары, 
электронды оқулықтар, электронды журнал жүйе-
лерімен таныс.

ТҰЛҒА

Сара АДАЙБАЕВА,
«Сыр бойы».Sb

Бұл кісінің әндерін бала жастан 
жаттап өстік. Шіркін, керемет дү-
ние ғой! – деген Қармақшыда өткен 
өнер кешінде Алмас жырау Алма-
тов. – Бұл әннің шығу тарихының 
өзі қызық. Жас кезінде Тұрекең, 
менің жарықтық  нағашым  өзбек 
елінің Тау-Елібай жерінде (Там-
ды ауданы) серілік құрып жүріп: 
«Күмісайжан, қош аман бол, жо-
лыққанша, мал-перзентке ер той-
мас молыққанша, жарқыным, еңбе-
гіңді ескерерміз, елуге жасың жетіп 
толыққанша», – деп бір байдың қы-
зына ғашық болған ғой. Соны біреу 
«Тұрымбет байдың қызымен әуей 
болып жүр» деп, Сырдағы туыста-
рына жеткізеді. Бұл жақтағы жақын 
ағайындары мен ауылдың жасы үл-
кен ақсақалдары Тұрымбет жырау-
дың елге оралғанын жөн санайды. 
Сонда түйеге мініп Сырға қарай 
көш басын бұрған беттегі атақты 
жыраудың ғашық жарымен қимай 
қоштасқанда айтқаны осы ән екен.

– Бұл әңгімеге мен ертеректе 
Қармақшы өңіріне белгілі шебер  
етікші, көне сөзге де жүйрік кісі 
Қисықтың Оспанынан қаныққан 
едім, – деп Алмас жырау сөзін одан 
әрі сабақтады. – Ол былай болған. 
Әскер қатарынан оралған кезім бо-
латын. Оcпан ағаның өзі домбыра-
ны солақай тартады, мәсіні де солай 
тігеді. Бастапқыда біреуден «Қи-
сықтың Оспаны Тұрымбет жырау-
дың «Күмісай» әнін жақсы біледі 
екен» дегенді естігем. Тұрымбеттің 
көзін көрген кісі  ғой. Оған  қалай 
барудың  жолын  қарастырған бол-
дым. Құр қол барсам, өзім де құр 
қайтуым мүмкін. Содан әуелі жөн 
білетін елдің беделді азаматы Сұл-
тан Сармолдин ағайыма баруды 
жөн көрдім. Ол кезде Сұлтекең – 
Қармақшы аудандық мәдениет үйі-
нің директоры. Кеңсесіне барсам, 
қабырғада тізіліп тұрған су жаңа 
домбыраларға көзім бірден түсті. 
Іздегенім алдымнан табылғандай 
көз айырмай қарап қалыппын. Сұл-
текең соны сезгендей:

– Райком шақыртып жатыр еді... 
Қожеке, жәй жүрсің бе? – деді қула-
на жымиып.

– Сұлтеке, мына домбыраның 
біреуін маған беріңізші.

– Оны қайтесің?
– Бір Қаратамырға ат  ғып мінгі-

зем, жақсы көретін  нағашым еді... 
(Ол кезде домбыра ескі ақшамен 22 
сом тұрады).

– Кімге?!
– Қисықтың Оспанына...
– Немене, мәсі тіктірейін деп пе 

едің?
– Жо-ға... Осекеңде Тұрымбет-

тің «Күмісай» әні бар екен. Соны 
үйренейін деп...

Байқаймын, Сұлтекең ойланып 

қалды. Бір кезде ол күлді. Содан 
соң:

– Әй, қожам-ау, бұл дегенің 
үкіметтің мүлкі емес пе?

– Үкіметтің мүлкі болса, сен-
дерге беріп жатыр ғой. Сендерге 
бергені бізге бергені емес пе?!

Ақыры болмай, бір домбыраны 
қалап, өзіммен бірге алып кеттім. 
Айдап отырып Жосалының бір 
бұрышындағы Қисықтың Оспа-
нының үйіне келдім. Аласалау 
үйдің құрқылтайдың ұясыңдай 
бір бөлмесінде өзінің үйреншікті 
кәсібімен айналысып отыр екен. То-
зығы жетіп, әр жері жұлым-жұлым 
болған аяқ киімдер жан-жағында 
үйіліп жатыр. Жөндеп-жамағанда-
рын биіктеу  жерге іліп қойыпты.

– Ассалаумағалейкүм! – деп 
кіріп барған менің сәлеміме басын 
көтеріп, аузын жыбырлата ажырая 
қараған етікші қарт:

– Уа, қай баласың? Сәлемші 
болсаң, төрге шық! – деді тігіп 
отыр ған мәсісін былай ысырып 
қойып.

Мен жөнімді айттым.
– Е-е, айналайын, сен екенсің 

ғой. Әскерден аман-есен оралға-
ның дұрыс болған. Менің тірлігім 
осы ғой... Қатын жоқ. Қорадағы 
малдың біреуі Қожаныкі. Қонақ-
асыңды жеп кет...  

– Рахмет! Алла разы болсын, 
Осеке! Нағашымсың ғой... Сізге ат 
мінгізейін десем, оның реті жоқ. 
Мына домбыраны сыйлайын деп 
келдім...

– Ойбу, неғыл дейді?!
Домбыраны қолына алып, құла-

ғын бұрап тартып көрді.
– Тәуір домбыра ғой мынау... 

Ой, айналайын, талап оң болсын! 
Ал енді менде нендей бұйымтайың 
бар?

– Тұрымбет жыраудың әні 
«Күмісайды» сұрап келіп отыр-
мын...

Содан Осекең ерекше көңіл-
деніп, домбыраны қолына қайта 
алды. Жіңішке мойын домбыраны 
ыңғайына тез бағындырып, сола-
қай шертіп, біраз уақыт ыңыл-
дап отырды да, әнді бастап кетті. 
Нет кен үн, сұлу ырғақ! Тыңдаған 
са йын елітіп барамын. Әп-сәтте 
әннің әуезін де, сөзін де жаттап үл-
гердім. Осыны сезген етікші қарт 
енді мені тыңдауға пейіл білдірді. 
Оның солақайын оңқайға тез кел-
тіріп алып, пернемді дөп басқан-
нан кейін мен де бар ынтамды са-

лып, тұңғыш рет «Күмісай» әнін 
шама-шарқымша орындаған бол-
дым. Қарасам, Қисықтың Оспа-
ны  екі көзінен жас парлап, жылап 
отыр екен.

– Аға, неге жылайсыз? – дедім 
бір жағынан қуыстанып.

– Алда, айналайын-ай, көсегең 
көгерсің! Айнытпай орындадың... 
Тұрымбеттің әні өлмейді екен, 
алысқа самғайды әлі. Сол бақытты 
сен көресің! Соған енді көзім жет-
ті. Артыңда ұрпағы өсіп, жетіле 
берсін! Менің беретін батам – осы, 
қарағым!

Қайран дуалы ауыз қартта-
рым-ай! Қисықтың Оспанының 
айтқаны келді. 1982 жылы сол 
Оспан қарттан үйренген бала 
жырау атағы күллі Сыр бойына, 
Арқа, Ырғыз өңірлеріне, Өзбек-
стан, Қарақалпақстан, Түркімен-
стан жерлеріне кең тараған Сыр 
сүлейі Тұрымбет Салқынбайұлы-
ның «Күмісай» әнін, қазақ өнерін 
шетел жұртына ұлттық нақышта 
таныстырып, кеңінен насихаттау 
мақсатында ұйымдастырылған 
ауқымды мәдени шара аясында 
Парижде орындау құрметіне ие 
болдым. Жалғыз Тұрымбет емес, 
Тұрмағамбет ақын, Базар жырау 
шығармаларының бал-шырыны-
на, бір сөзбен айтқанда, Сырдың 
сұлу мақамдарына париждіктердің 
құмары әбден қанғандай болды. 
Мұны мен даңғайыр бабаларым-
ның мейір, шапағаты, аруақтары-
ның қолдағаны деп әрдайым пер-
зенттік шынайы көңілмен тебірене 
еске алып жүремін...

***
Алты Алашқа танымал жақ-

сы-жайсаңдарымызға, оның ішін-
де өнердегі дарабоздарға мейлін-
ше құрмет көрсету тәуелсіздік 
алғалы бері ерекше жанданып, ру-
хани жаңару ретінде жаңа мазмұн 
мен жарасымды сипатқа ие бола 
бастағаны көңілге қуаныш нұрын 
ұялатады. Мұны Сыр елі – жыр 
елінің өмірінен жиі көруге бола-
ды. Осындай игі шара 2013 жылы 
жыраулар отаны саналатын Қар-
мақшы ауданында «Тұрымбет – ән 
атасы Кіші жүзде» атты аймақтық 
жыраулар фестиваліне ұласқаны 
әлі есімізде. Мұндай маңызды ша-
раның жиі ұйымдастырылуы асыл 
өнердің одан сайын жандануына, 
болашақ ұрпақтың бастау бұлақ 
тәрбиесіне айнала түсуіне игі 
ықпал етері сөзсіз.

Тұрымбет жырау Салқынбай-
ұлы 1868 жылы бұрынғы Қазалы 
уезінің (қазіргі Қармақшы ауданы) 
Жамансыр болысы, 3-ші ауылын-
да дүниеге келген. Сонда (қазіргі 
Ақтөбе ауылы) 1946 жылы қайтыс 
болған. 

Белгілі әдебиет жанашыры, 
шежіреші қарт Әлқуат Қайнар-
баев жырау жайлы естеліктерінде 
(Қармақшы аудандық «Коммунизм 
шамшырағы» газеті, 1970 жылғы 7 
сәуір): «Ол бала жастан өлең-жыр-
ға әуестеніп, оларды жиын-тойда 
домбыраға қосып мәпелеп айта-
тын болғандықтан «Бала жырау» 
атанған. Содан кейін  жиырма жа-
сының шамасында-ақ суырып ай-
татын сандуғаш дарынды жырау-
дың бірі болған» деп жазады.

Тұрымбет жырау кезінде Сыр, 
Арқа, Батыс, тағы басқа өңірлерді 
аралап, қисса-дастан, терме-тол-
ғау ларды мәнеріне, нақышына 
келтіре орындайтын кәтекі жырау-
лығымен, ақындығымен әрі саз-
герлігімен көрінген. Өзбекстан-
ның Тау-Елібай жерінде (Тамды 
ауданы), Қарақалпақстан, Түр-
кіменстан елдерінде де өнер көр-
сетіп, талайды таңдай қақтырған. 
«Күміс ай» әні сал-сері, жырау ата-
ның жастау кезінде қосыла алмай 
кеткен бай қызына деген ынтызар 
әрі қимастық көңілінен шыққан, 
назы да, сазы да бөлек, жүрегін жа-
рып шыққан төл әні болатын. 

Сондағы:
– Күмісайжан, біздер көштік 

Сырға таман,
Армансың қолды бұлғап 

құмда қалған.
Дүнияда бай болғанмен 

пайдасы не,
Айырылсаң жаның сүйген 

ғашық жардан? – деп шығарған 
әнінің соңғы шумағынан өзіміз жиі 
айтатын зорлықшыл тар заманның, 
зар заманның шырқыраған шын-
дығы – теңсіздік мәселесі елес 
бергендей әсер аласың. Тұрымбет 
жыраудың бұл әні 1898 жылы жа-
зылған. 

Өнер – халықтыкі. «Күмісай» 
әні Сыр өңірінде, әсіресе, Қорқыт 
ата елінде жиі айтылады. Бұл әннің 
басқа да өңірлерге кеңінен тараға-
нына не жетсін?! 

Ибрагим БЕКМАХАНҰЛЫ,
Тұрымбет жыраудың 

немересі,
Қазақстан Жазушылар, 

одағының мүшесі.

– Сыр сүлейлерінің 
көрнекті өкілі, сан қы-
рлы өнер иесі, атақты 
жырау, ақын әрі сазгер 
Тұрымбет Салқынбай-
ұлын өзінің сенімді 
ізбасарларының бірі 
Балқашбай Жүсіпов 
кезінде халыққа кең 
тараған атақты бір 
термесінде: «Тұрымбет 
– ән атасы Кіші жүздің, 
тоғытқан әннің кесте 
көп өрнегін» деп ерек-
ше бағалаған. Өз басым 
талайды таңғалдырған 
Тұрымбет жыраудың 
мақамдарын, әсіресе, 
өзгеше мәнермен орын-
далатын «Күміс ай» әнін 
жыраулық, әншілік 
репертуарымның басты 
арқауы санаймын.

Машенбаев Қосжар Наға шы-
байұлы жарты ғасырға жуық ғұ-
мырын сүйікті кәсібі – темір жол 
саласына арнаған атпал азамат 
болатын.

Ол 1943 жылы Арал ауданы-
ның Қосжар елді мекенінде қара-
пайым шаруа отбасында дүние-
ге келген. Мектеп бітірген соң, 
Қазалы теміржол училищесінде 
кәсіби білім алды.

Қосжар Нағашыбайұлы ал-
ғаш қы еңбек жолын 1961 жылы 
18 жа сында Қарағанды облысы-
ның Ағадыр станция сында вагон 
жөндеуші болып бастаған. Екі 
жыл бойы осы станцияда жұмыс 
жасап, тәжірибе жинақтаған соң, 
1963 жылы Қазалы вагон пайда-
лану депосына ауысады.

Кез келген істе жауапты, тия-
нақты және еңбекқорлығының 
арқасында көзге түскен ол қара-
пайым вагон жөндеушіден депо 
шебері, Қызылорда техникалық 
қызмет көрсету бекетінің үздік 
маманы атанды. 1976 жылдан 
бастап осы бекеттің бастығы, 
депо директорының орынбасары 
қызметіне дейін көтерілді.

Саналы ғұмырында қай қыз-
метті болмасын адал және абы-
роймен атқарып, өңірде вагон 
шаруа шылығының дамуына өл-
шеусіз үлес қосты.

Сондай-ақ, жастайынан 
спорт   тың баскетбол, волейбол, 
фут бол түрлерімен айналы-
сып, сырнай, домбыра тартып, 
ән шыр қап, облыс көлеміндегі 
спорттық, мәдени, қоғамдық жұ-
мыс  тарға белсене араласты.

Теміржолдың темірдей тәр-
тібін бойына жинаған, қандай 
да бір кездескен қиындықтарға 
мо йымай, еңбекпен шыңдалған 
асыл азаматтың ерен еңбегі баға-
ланып, 1995 жылы теміржол 
саласының ең жоғарғы марапа-
ты – ҚР Көлік және коммуника-
ция министрлігінің «Құрметті 
теміржолшы» төсбелгісі және 
«Адал еңбегі» үшін медалімен 
марапатталды.

2013 жылы шыққан «Жол 
бойындағы жұлдыздар» атты 
кітапта Қ.Машенбаев туралы 
«Теміржолдағы жарты ғасыр» 
атты көлемді еңбек жарық көрді.

2006 жылы теміржол сала-
сынан зейнетке шыққаннан кейін 
де еңбектен қол үзбей, 10 жылдан 
астам уақыт бойы «Марал-Нұр» 
ЖШС директорының вагон пай-
далану жөніндегі орынбасары 
қызметін атқарды.

Өкінішке орай, бүгінде темір-
жол тарланы туралы өткен шақта 
әңгімелеуге мәжбүрміз. Осыдан 
бір жыл бұрын мәңгілік сапарға 
аттанған, теміржол саласының 
барлық сатысынан өтіп, 48 жыл 
бойы ерен еңбектің үлгісін көр-
сеткен Қосжар Машенбаевты 
артында қалған отбасы мен аға-
йын-туысы, әріптестері мен өзі 
тәрбиелеп, баулыған шәкірттері 
сағына еске алады.

«Жақсы адам – жанып тұрған 
шаммен тең» демекші, саналы 
ғұмырында биік тұлғасымен, 
көпшілдігімен, терең білімімен, 
теміржол саласына сіңірген ең-
бегімен халықтың құрметіне 
бөленіп, артына өшпес әрі өне-
гелі із қалдырған Қосжар Ма-
шенбаевтың есімі жүрегімізде 
мәңгі сақталады.

Еске алушылар: зайыбы, 
қыздары, бауырлары.

Ерен еңбектің 
үлгісін көрсеткен

– Ол облыстық балалар 
ауруханасына жатқызылды. 
Жағдайы ауыр деп бағала-
нып отыр, – деп мәлім етті 
облыстық төтенше жағ-
дайлар департаменті өрт 
сөндіру және авария лық-

құтқару жұмыстары қыз-
метінің баспасөз хатшысы 
Әлия Ережепова.

Жыл басынан бері дәл 
осындай үшінші жағдай тір-
келіп отыр. Былтыр 7 жағдай 
тіркеліп, 1 бала қаза тапқан.

ОҚЫС ОҚИҒА

Оқиға орнына жедел жеткен өрт сөндіру 
қыз метінің жедел-құтқару жасақ құтқарушы-
лары су астынан іздестіру жұмыстарын жүр-
гізді. Көп ұзамай мамандар суға мас күйінде 
батып кеткен азаматтың мәйітін алып шықты.

Шиелі ауданында бір аптада екі адам 
тілсіз жаудың құрбаны болды. Жексенбі 
күні ауданға қарасты Бәйгеқұм ауылындағы 

Ханқожа көлінің шомылуға арналмаған бөлі-
гінде 28 жастағы азамат батып кетті. Осын-
дай тағы бір оқиға ауданға қарасты Ә.Тәжі-
баев ауылында да болды. 8-сынып оқушысы 
елді мекенге жақын жердегі Телікөл каналын 
атпен кешіп өтпек болып, суға кеткен. Оның 
мәйіті ауыл тұрғындарының күшімен шыға-
рылды.

Оқыс оқиға сенбіге қараған 
түні «Ақ мешіт» шағын ауданын-
дағы 5 қабатты үйде тіркелді. Жал-
пы ауданы 195 шаршы метр бола-
тын аумақта қоқыс, тұрмыстық 
қалдықтар, ескі матрацтар, пласти-
калық бос ыдыс тар жанған.

Оқиға барысында ТЖД кү-
шімен гидравликалық құралдар-
ды пайдалана отырып, люкті кесу 
арқылы шатырдағы үй-жайға кіру 

жүзеге асырылды. Баспалдақ ар-
қылы 50 адам эвакуацияланды. 
Оның 20-сы – бала. Өрт сөндіру 
авто сатысы арқылы 19 адам құтқа-
рылды, оның 13-і – бала. Өрт сөн-
дірушілердің біріккен іс-қимылы 
нәтижесінде өрт сағат 3-ке таяу 
толық жойылды.

Өрттің шығу себебін маман-
дар электр қалқанындағы қысқа 
тұйықталудан деп болжап отыр. 

Тұрғын үй жарықтан ажыратылып, 
екінші подъездің тұрғындары 
туысқандарының үйіне орналасты. 
Полиция қызметкерлері подъезге 
күзет ұйымдастырды. Зардап шек-
кендер мен құрбан болғандар жоқ. 
Өрт орнына облыстық ТЖ департа-
ментінің 42 қызметкері мен 8 бірлік 
техника қатыстырылды.

«СБ» ақпарат.

Сәби екінші қабаттан құлады

Қызылорда қаласындағы көпқабатты үй-
дің екінші қабатынан ата-ана бақылауынсыз 
қалған екі жастағы сәби құлап кетті. Оқыс 
оқиға «Шұғыла» мөлтек ауданында болды.

Сенбі күні кешкілік 112 құтқару қызметіне «Арай» шағын ауданы тұ-
сындағы Сырдария өзенінің суға түсуге тыйым салынған жерінде 1975 
жылғы ер азаматтың батып кеткені туралы шақырту түсті.

Үш адам суға кетті
Қызылордада өрт сөндірушілер 19 адамды құтқарып, 50 адамды қауіпсіз жерге 

көшірді. Бұл туралы облыстық ТЖД өрт сөндіру және авариялық-құтқару жұмыс-
тары қызметінен хабарлады.

Бес қабатты үй өртенді

Алғашында ағаштан 
түрлі бұйымдар, кә-
десыйлар, құрал-жаб-
дықтар жа сап, көрме-
лерге қатысты. Түрлі 
халықаралық, республи-
калық, об лыстық байқау-
ларға қа тысып, жүл делі 
орындар ға ие болды. Ол 
1987 жылы Мәскеуде 
өткен  қолөнер шебер-
лерінің фес тивалінде 
КСРО Су рет  шілер одағы-
ның дипло мын иемден-
ді.  Шебер дің қолынан 
шыққан бұ йым дары Аме-
риканың Аризона шта-
тында, Канаданың Кал-
гари, Ұлыбританияның 
Лондон қаласына да тап-
сы рыспен жіберілді.  

Сонымен қатар «Ал-
тын сапа» конкурсын-
да бас жүлде, облыстық 
«Қолөнер – сырлы өнер» 
атты ІІ республикалық 
конкурста бірінші орын-
ды еншіледі.  Ағаш ұста-
сының жеткен жетістігі аз 
емес. Қолөнер мәдение-
тінің жандануына елеулі 
үлес қосып жүрген шебер 
ою-өрнектің ерекше үй-
лесімділігіне мән береді. 
Жаңа, тың туынды жасау-
ға әуес. Ата-бабамыз-
дан келе жатқан құнды 
өнердің ұрпақтан ұрпаққа 
жалғасу үшін шәкірт те 
тәрбиеледі. Ұмытылып 
бара жатқан тұрмыстық 
құралдарды қайта қолда-
нысқа енгізу үшін күбі, 
астау жасауды қолға 

алды. Осы бағытта 10-нан 
аса жобасы да йын тұр. 
Шебер негізінен еңбегіне 
қарағаш, қайың мен жер-
гілікті ағаштарды қолда-
нады.  «Әрбір шебердің 
өзіндік қолтаңбасы болуы 
тиіс» дейтін Жәнібек аға 
қайталанбас туындыла-
рын ерекше ықыласпен 
да йындайды.  

– Соңғы кездері қол-
өнерге деген қызығу-
шылық артқан. Жұрт қол-
дан жасалған дүниелерді 
қолдана бас тады. Қол-
даныстан шығып қалған 
тұрмыс тық құралдар қай-
та кәдеге жарады. Мәсе-
лен, астау, кесе, күбіге 
тапсырыс берушілер кө-
бейді. Бұрын біз кәдесый-
ларды көрмелерге қойсақ, 
енді көпшілік мұны қайта 
тұтынуда. Бұл – қолөнер 
шеберлерінің жетістігі 
деу ге болады, – дейді ше-
бер. 

Расында, қазақ өне рін, 
мәдениетін дәріптейтін 
шеберлер барда ұлттық 
мұрамыз жандана береді. 
Жәнібек Маханбет секіл-
ді шебердің туындылары 
арқылы келешек ұрпақ өз 
өткенін, тарихын ұмыт-
пайды. Ағаш ұстасының 
өнерін дә ріптеу мақса-
тында был  тыр аудандық 
мәдениет үйі шығар-
машылық кешін ұйымдас-
тырды. Енді облыстық 
деңгейде жеке көрмесін 
өткізуді жос парлап отыр. 

Қолдан жасалған 
бұйымдар 
қолданыста

«Тұлға» айдарының бүгінгі таңдаулы 
кейіпкері – қолөнер шебері Жәнібек Ма-
ханбет.

Оның қолынан шық қан туындылары 
Америка, Қытай, Польша, Ресей, Түркия 
мен көршілес елдерге жеткен. Тұрмыстық 
заттар мен кәдесый жасайтын шебер 
соңғы уақытта этноөнер туындыларын 
жасауға ден қойыпты. 


